
Tɩ ned n yõk koom n bas nu-yẽeg zĩiga a na-kãdmẽ
wã, tɩ Nabiyaamã (Wẽnd pʋʋsg la A tɩlgr be a yĩnga)
yeel-a: «lebg n tɩ maneg f koomã yõgbo» t'a lebg n tɩ

manege, rẽ poorẽ t'a pʋʋse

Yii a Gεεbr nengẽ (Wẽnd yard be a yĩnga), t'a yeelame: a ʿƲmar ɭbn Al-Haṭṭaab kõo
maam kibare: Tɩ ned n yõk koom n bas nu-yẽeg zĩiga a na-kãdmẽ wã, tɩ Nabiyaamã

(Wẽnd pʋʋsg la A tɩlgr be a yĩnga) yeel-a: «lebg n tɩ maneg f koomã yõgbo» t'a lebg n tɩ
manege, rẽ poorẽ t'a pʋʋse.

[Ṣahɩɩhʋn bɩ Šawaahɩdɩhɩɩ (A manegame tɩ b sã n ges hadiis-rãmb nins sẽn wõnd-a wã)] [A Muslim n togs-
a]

A ʿƲmar kõo kibare (Wẽnd yard be a yĩnga) tɩ Nabiyaamã (Wẽnd pʋʋsg lɑ A tɩlgr be ɑ yĩngɑ)
a yãa ned sẽn yõk koom n sε, n bas wadr sẽn zems wala nu-yẽega a naoorẽ wã, koomã yõgb
koom ka ta beenẽ ye, tɩ Nabiyaamã tees maan-n-kʋʋgã zĩigã, n yeel-a: lebg n tʋg n maneg n
yõk f koomã n pidsi la f kõ yĩn-will fãa a hakε koomẽ wã, tɩ nedã lebg n pids a kõomã yõgbo,
rẽ poorẽ t'a pʋʋse.

